
Հայաստանի Հանրապետության կենտրոնական բանկի խորհրդի 2007 թվականի
փետրվարի 9-ի թիվ 39-Ն որոշման մեջ լրացում և փոփոխություն կատարելու մասին

          Հրապարակման ամսաթիվ՝ 04.05.2020

Նպատակ ունենալով խթանել երկարաժամկետ միջոցների ներգրավումը,
հիմք  ընդունելով  «Բանկերի  և  բանկային  գործունեության  մասին»  Հայաստանի
Հանրապետության  օրենքի  5-րդ  գլուխը,
ղեկավարվելով  «Հայաստանի  Հանրապետության  կենտրոնական  բանկի  մասին»
Հայաստանի  Հանրապետության  օրենքի  20-րդ  հոդվածի  «դ»  կետով,  «Նորմատիվ
իրավական ակտերի մասին» Հայաստանի Հանրապետության օրենքի 33-րդ հոդվածի
3-րդ  մասով  և  34-րդ  հոդվածով`  Հայաստանի  Հանրապետության  կենտրոնական
բանկի խորհուրդը

Ո ր ո շ ու մ է.

1. Հայաստանի Հանրապետության կենտրոնական բանկի խորհրդի 2007 թվականի
փետրվարի  9-ի  ««Բանկերի  գործունեության  կարգավորումը,  բանկային
գործունեության  հիմնական  տնտեսական  նորմատիվները»  կանոնակարգ  2-ը
հաստատելու մասին» թիվ 39-Ն որոշմամբ հաստատված «Բանկերի գործունեության
կարգավորումը, բանկային գործունեության հիմնական տնտեսական նորմատիվները»
կանոնակարգ  2-ում  (այսուհետ՝  Կանոնակարգ)  կատարել  հետևյալ  լրացումը  և
փոփոխությունը.



1) Կանոնակարգի Հավելված 11-ի 2-րդ և 3-րդ կետերում «ներգրավված միջոցները,»
բառերից  հետո  լրացնել  «ինչպես  նաև  Հայաստանի  Հանրապետության
կառավարության  որոշման  հիման  վրա  և  (կամ)  կառավարության  երաշխիքով
պետական  հատուկ  ծրագրերի  ֆինանսավորման  նպատակով  ներգրավված
միջոցները,  որոնց  համար  առկա  է  պարտադիր  պահուստավորման  նորմատիվի
հաշվարկում  նվազեցված  դրույքաչափով  ընդգրկման  վերաբերյալ  Կենտրոնական
բանկի  համաձայնությունը,»  բառերը:
2) Կանոնակարգի Հավելված 11-ի 2-րդ և 3-րդ կետերում «ներգրավված միջոցները,»
բառերից հետո հանել չակերտ (») կետադրական նշանը։
2. Սույն որոշումն ուժի մեջ է մտնում պաշտոնական հրապարակման օրվան հաջորդող
տասներորդ օրը:

 Հայաստանի Հանրապետության
կենտրոնական բանկի նախագահ՝                                                      Արթուր Ջավադյան

